
Nd. 61. NefndaráJit

um frv. til laga um breyting á 1. gr. laga um vitagjald frá 11. júli 1911.

Nefndin kvaddi á sinn fund ræðismann Þjóðverja, til þess að tala við 
hann um undanþágu skemtiferðaskipa. Kvað hann hinum þýsku skemtiferða- 
skipum hafa orðið hermt við i fyrra, er þau skyldi greiða vitagjaldið. Þó 
kvaðst hann hafa átt hlut í við útgerðarmenn þeirra, að þau hætti eigi að 
koma hingað, og kvað eigi örvænt, að lögum þessum yrði breytt.

Nefndin telur rjett, að íþyngja slikum skipum eigi um skör fram, því 
að landsmönnum væri það skaði, ef ferðir þessar legðist niður. Þó sýnist 
henni eigi þörf á að undanþiggja þau vitagjaldi með öllu, en hitt telur hún 
sanngjarnt, að undanþiggja þau skemtiferðaskip vitagjaldi, sem koma hingað 
á þeim tíma árs, sem vitar brenna eigi, frá 14. mai—15. ágúst.

Nefndin átti tal við Magnús Magnússon stýrimannakennara um hitt, 



hvort rjett væri að undanþiggja vitagjaldi þau skip, er leita hafnar i nauðum. 
Taldi hann rjett að krefja þau vitagjaldsins, þvi að sjaldan væri meiri þörf 
vitanna en þá, og er skip leituðu hafnar eftir árekstur eða skemdir af sjávar- 
gangi, af veikindum, farmskekkju eða á flótta undan óvinveittum herskipum. 
Taldi og til þá ástæðu, að ísland liggur eigi i farþjóða braut, og mundu þvi 
sjaldan önnur skip verða nauðulega stödd hjer við land, en þau, sem hjer 
stunda fiski og hafa dagleg not vitanna. Þetta þótti mörgum nefndarmönnum 
sanni nær, en þó vildu fleiri haga þessu nokkuð eftir þvi, sem tiðkast með 
öðrum þjóðum. Spurðist nefndin þvi fyrir um það, hverjar undantekningar 
væri gerðar hjá öðrum þjóðum:

Frakkar, Bandamenn og Spánverjar hafa engin vitagjöld, enda eru skip 
þeirra undanþegin vitagjaldi hjá flestum þjóðum.

Danmörk hefur engin vitagjöld, því að það var í samningum, er keypt 
var að þeim að Ijetta Eyrarsundstollinum, að þeir lýstu skipum ókeypis.

Vjer getum eigi borið oss saman við neina af þessum þjóðum, en Nor- 
egur, Svíþjöð og England eru til samarfburðar.

Noregur. Samkvæmt konunglegri auglýsingu 12. april 1907 greiða 
»laste- og fyrafgift« öll skip, sem flytja vörur til Noregs eða frá Noregi, nema 
fiskiskip gerð út frá norskum höfnum.

Sviþjóð. Samkvæmt tilskipun 15. febrúar 1881 eru undanþegin »fyr- 
och bákatgift«:
a. Sænsk rikisskip og herskip (sænsk og erlend).
b. Skip undir 40 smál. að farmþoli.
c. Sænsk fiskiskip.
d. Skip, sem leita hafnar i nauðum eða til þess að sækja fyrirskipanir, án 

þess að ferma eða afferma eða hafa önnur mök við land, en að fá vistir 
eða viðgerð

e. Skip, sem sigla að eins á vötnum eða skipaskurðum.
England. Eftir lögum 12. ágúst 1898 eru þar undanþegin vitagjaldi:

a. Skip ríkisins.
b. Skip erlendra stjórna.
c. Seglskip, (sem eru ekki skemtiskip), minni en 100 smálestir og öll skip, 

(sem eru ekki skemtiskip), minni en 20 smál.
d. Skip (önnur en dráttarbátar eða skemtiskip), sem fara eingöngu og bona 

fide með seglfesti, sem ekkert farmgjald fæst fyrir, og flytja enga farþega.
e. Skip, sem lenda eftir neyslukolum, forða eða fæði til eigin notkunar á 

skipinu.
f. Skip, sem stunda hafflski eða eru í haffiskisþjónustu, að undanteknum þeim 

skipum, sem höfð eru til fiskifangs öðruvísi en i gróða skyni.
g. Skip sem hleypa undan ofviðri, eða til viðgerðar, eða sakir skemda, svo 

framarlega sem þau ferma eigi nje aflerma, nema flytja i land það, sem 
ætlað er til slikrar viðgerðar, enda sje flutt á skip aftur.

h. Skútur og skemtiskip með minna farmþoli en fimm lesta
Þessar skýrslur hefir nefndin fengið hjá Halldóri Daníelssyni yfirdóm- 

ara, Jóni Kristjánssyni háskólakennara og Jóni Þorvaldssyni málfræðingi i 
þjónustu enska ræðismannsins.

Á þessu má sjá, að alstaðar eru innlend fiskiskip undanþegin gjaldinu, 



og skip, sem eru i nauðum stödd og leita hafnar sjer til bjargar eða viðgerðar. 
En islenzk lög undanskilja eigi islenzk fiskiskip, og mætti hin því vel una 
sama hlutskifti. Þó hefur meiri hluti nefndarmanna viljað gera undanþáguna 
í vinganarskyni við nágrannaþjóðirnar, en vill þó reisa skorður við, að ákveðið 
verði skálkaskjól þeim, er skjóta vilja sjer undan lögmæltum gjöldum, og á- 
skilur því sjópróf eður jafngilda sönnun þess, að skipið hafi verið i nauðum.

Nefndinni þykir ailhart búið við íslensk fiskiskip, er þau skulu inna 
gjaldið af hendi, þótt aðrar þjóðir þiggi sín fiskiskip undan þvi. Verður þetta 
því harðneskjulegra sem meira er lagt á sjáfarútveg af öðrum gjöldum til 
landssjóðs. Mundi eðlilegast að fara með vitagerð og afnot þeirra sem vega- 
bætur á landi, en það er kunnugt að notendur gjalda þar eigi fyrir notkun- 
ina. En þótt öll fiskiskip verði hart úti ineð þessu, þá er þó miklu verst 
farið með botnvörpunga, sem flytja fisk sinn sjálfir á markað erlendis, þvi að 
þeir verða að greiða vitagjald i hvert sinn, er þeir koma úr slikum ferðum. 
Þetta telur meiri hluti nefndarmanna ranglátt, því að þeir hafa eigi meiri not 
vitanna, en þau skip, sem fara aldrei utan. Leggur hún því til, að þeir sjeu 
sömu lögum háðir sem önnur innlend flskiskip, og greiði vitagjald einu 
sinni á ári.

Niðurstaða nefndarinnar er þá sú, að hún leggur til að frumvarpið 
verði samþykt með þessum breytingum :

BREYTINGARTILLÖGUR.

1. í stað 1. greinar komi svolátandi grein:
Fyrsta grein laga um vitagjald frá 11. júlí 1911 skal vera sem hjer segir: 
Fyrir hvert skip, sem hefur fullkomið þilfar eða gangvjel, og tekur 

höfn á íslandi, eða haldið er út frá landinu, skal greiða vitagjald, 25 aura af 
hverri smálest af rúmmáli skipsins, og skal hálf lest og þaðan af stærra brot 
talin heil, en minna broti slept.

Undanþegin gjaldi þessu eru herskip, skemtiferðaskip á tímabilinu 14. 
mai—15. ágúst, og skip, sem leita hafnar i neyð og taka engar vörur úr landi 
nje úr öðrum skipum, né flytja vörur i land eður önnur skip, enda hafi sann- 
ast í sjóprófi eða annari lögfullri sönnun, að þau hafi verið í nauðum stödd 
af árekstri eða sjóskemdum, af veikindum eða farmskekkju eða ófriði.

Vitagjald skal greiða í hverri ferð, sem skip kemur frá útlöndum, og 
skal það int af hendi á fyrstu höfn, er skipið tekur hjer við land. Skip sem 
að eins eru höfð til innanlandssiglinga eða haldið er út til fiskjar af lands- 
mönnum greiða vitagjaldið einu sinni á ári, þó aldrei minna en 4 krónur. 
Árgjaldið greiðist í byrjun útgerðartímans þar sem skipið er skrásett.

Ráðherra íslands hefur heimild til að semja við stjórnir annara rikja 
um vitagjald fyrir fiskiskip þau, er þaðan eru gerð út til fiskiveiða hjer við land.

Alþingi 11. júlí 1913.

Jón Jónsson, Bjarni Jónsson, frá Vogi,
(form.). (skrifari).

M. J. Kristjánsson. Þorleifur Jónsson. Einar Jónsson.


